WORSTELING

Sien ek of nie ?

Sê my, iemand, wie ?

Wat soms bierbinne blits

Is dit die ware lig se flits ?

Glo ek of nie ?

Sê my iemand, wie ?

Wat soms hierbinne beef

Is dit die ware geloof wat leef ?

Kwyn ek of nie ?

Sê my iemand, wie ?

Wat soms hierbinne swerf

Is dit die ware vlees se sterf ?

Is ek of nie ?

Sê my Iemand, Wie ?

Wat soms hierbinne strewe.

Is dit die egte ewige lewe ?

ls U of nie ?

Sê my Iemand, Wie ?

Wat ek soms hierbinne voel

Is daar vir my 'n hoër doel ?

Goddank, U wat altyd Is,

Altyd in die volmaakte rus,

Wat 'n wonder om te vind

Deur genade is ek U kind...

